
[bookmark: _Hlk167183968][bookmark: _Hlk167183887]პროფესიული მომზადებისა და პროფესიული გადამზადების პროგრამის მიზანშეწონილობის 
დასაბუთების გზამკვლევი

პროფესიული მომზადებისა და პროფესიული გადამზადების პროგრამის მიზანშეწონილობის   დასაბუთების გზამკვლევი შემუშავებულია სსიპ განათლების ხარისხის განვითარების ეროვნულ ცენტრსა და გაეროს განვითარების პროგრამის „პროფესიული განათლების სისტემის მოდერნიზება საქართველოს სოფლის მეურნეობაში (VET ფაზა 3)“  ფარგლებში შექმნილი სამუშაო ჯგუფის მიერ:
კახაბერ ერაძე
ნინო ელბაქიძე
ნია გუგუნავა
მარიამ აბელიანი
გზამკვლევი შექმნილია პროფესიული საგანმანათლებლო დაწესებულებებისთვის, იურიდიული პირებისთვის და ასევე, ზოგადი და უმაღლესი საგანმანათლებლო დაწესებულებებისთვის, რომლებიც ახორციელებენ პროფესიული მომზადებისა და პროფესიული გადამზადების  პროგრამებს. გზამკვლევი  სარეკომენდაციო ხასიათისაა. გზამკვლევი დაეხმარება დაინტერესებულ პირებს სრულყოფილად შეავსონ პროფესიული მომზადების/ პროფესიული გადამზადების პროგრამის მიზანშეწონილობის დასაბუთების არგუმენტირების ცხრილი, რომელიც, ასევე, სარეკომენდაციო ხასიათისაა, თუმცა, პროფესიული საგანმანათლებლო დაწესებულების/იურიდიული პირის მიერ შერჩეული პროფესიული მომზადების/ გადამზადების პროგრამის დასაბუთება და მიზანშეწონილობა შრომის ბაზართან  წარმოსადგენი განაცხადის აუცილებელი კომპონენტია (პროფესიული მომზადების/ პროფესიული გადამზადების პროგრამის მიზანშეწონილობის დასაბუთების არგუმენტირების ცხრილი იხ. ქვემოთ დანართი 1).

[bookmark: _Toc144832048][bookmark: _Toc144903000][bookmark: _Hlk144888013]პროგრამის მიზანშეწონილობის მნიშვნელობა

პროფესიული მომზადების პროგრამისა და პროფესიული გადამზადების პროგრამის  უფლების მოპოვების პირველი სტანდარტის (პროფესიული მომზადებისა და პროფესიული გადამზადების პროგრამა ) მიხედვით, ერთ-ერთი კომპონენტი, რომელსაც განსაკუთრებული მნიშვნელობა ენიჭება, არის პროფესიული საგანმანათლებლო დაწესებულების/იურიდიული პირის მიერ შერჩეული პროფესიული მომზადების/ გადამზადების პროგრამის დასაბუთება და მიზანშეწონილობა შრომის ბაზართან - „პროგრამა უკავშირდება შრომის ბაზრის მოთხოვნებს და დასაქმების / მეწარმეობის / პიროვნული განვითარების პერსპექტივებს“. 
წინამდებარე გზამკვლევი მიზნად ისახავს დაეხმაროს დაწესებულებებს/იურიდიულ პირებს განსახორციელებელი მოკლევადიანი მომზადების/გადამზადების პროგრამის შერჩევასა და რელევანტურობის დასაბუთებაში, მათ მიერ შემოთავაზებული პროგრამის სიცოცხლისუნარიანობისა და პოტენციური წარმატების შეფასებაში სხვადასხვა ფაქტორების, რისკებისა და შესაძლებლობების გათვალისწინებით. 
პროფესიული მომზადების/გადამზადების პროგრამის განხორციელების მიზანშეწონილობის დოკუმენტის შემუშავება არაერთ სარგებელს სთავაზობს პროგრამის განხორციელების უფლების მოპოვების შესახებ გადაწყვეტილების მიღების პროცესში ჩართულ მხარეებს. 
რატომ არის მნიშვნელოვანი მიზანშეწონილობის დოკუმენტი?
პროფესიული მომზადების/გადამზადების პროგრამის განხორციელების უფლების მოპოვების ერთ-ერთი ძირითადი მარეგულირებელი დოკუმენტია საქართველოს მთავრობის 131-ე დადგენილება, რომელიც ადგენს პროფესიული მომზადების პროგრამისა და პროფესიული გადამზადების პროგრამის განხორციელების უფლების მოპოვებისა და სახელმწიფოს მიერ აღიარებულად ჩათვლის წესსა და პირობებს. აღნიშნული წესი და პირობები ადგენს იმ სტანდარტებსა და პროცედურებს, რომლის დაკმაყოფილება და შესრულება
აუცილებელია პროფესიული მომზადების პროგრამისა და პროფესიული გადამზადების პროგრამის განხორციელების უფლების მოსაპოვებლად. 
პროფესიული მომზადების პროგრამისა და პროფესიული გადამზადების პროგრამის
განხორციელების უფლების მოპოვების მიზანს წარმოადგენს ფორმალური განათლების ფარგლებში შესაბამისი საქმიანობის განხორციელება და სახელმწიფოს მიერ აღიარებული პროფესიული განათლების დამადასტურებელი დოკუმენტის – სერტიფიკატის გაცემა. დადგენილების თანახმად, პროფესიული მომზადების/გადამზადების პროგრამის განხორციელება შესაძლებელია ორი გზით: 
1. ელექტრონულ სისტემაში რეგისტრაციის გზით - როდესაც პსდ-ს შეუძლია, დამატებითი უფლების მოპოვების გარეშე, განახორციელოს მოკლევადიანი პროგრამა, უკვე არსებული ავტორიზებული გრძელვადიანი პროგრამის ფარგლებში.
2. უფლების მოპოვების გზით - ნებისმიერ პსდ-ს ან იურიდიულ პირს შეუძლია მოიპოვოს პროფესიული მომზადების/გადამზადების პროგრამის განხორციელების უფლება. 
რა პროცეურები უნდა გაიაროს დაწესებულებამ/იურიდიულმა პირმა იმისთვის, რომ მოიპოვოს მოკლევადიანი მომზადების/გადამზადების პროგრამის განხორციელების უფლება? 
დაწესებულებამ/იურიდიულმა პირმა ამისათვის უნდა დააკმაყოფილოს, სახელმწიფოს მიერ დადგენილი სამი სტანდარტი და პროცედურები. აღნიშნული სტანდარტებია: 
1. პროფესიული მომზადება/გადამზადების პროგრამა (რომელიც ითხოვს მიზანშეწონილობის დასაბუთებას, რათა პროგრამა პასუხობდეს შრომის ბაზრის მოთხოვნებს); 
2. პროგრამის განხორციელებისათვის საჭირო რესურსი (პროგრამის განხორციელებისთვის დაწესებულებას/იურიდიულ პირს  უნდა ჰქონდეს საკმარისი ადამიანური და მატერიალური რესურსი, ასევე, რესურსები შესაბამისობაში უნდა იყოს პროგრამის შინაარსთან და სწავლის შედეგებთან); 
3. პროგრამის ადმინისტრირება (დაწესებულება/იურიდიული პირი უნდა უზრუნველყოფდეს პროგრამის მდგრად და ეფექტურ ადმინისტრირებას).
ზემოაღნიშნული სტანდარტების დაკმაყოფილების შესაფასებლად, დაწესებულებამ/იურიდიულმა პირმა ელექტრონულად უნდა წარადგინოს განაცხადი სსიპ განათლების ხარისხის განვითარების ეროვნულ ცენტრში, რომელიც უნდა მოიცავდეს სხვადასხვა დოკუმენტს,[footnoteRef:1] მათ შორის: „დასაბუთებას პროფესიული მომზადების/პროფესიული გადამზადების პროგრამის განხორციელების საჭიროების შესახებ;“ „ინფორმაციას პროფესიული მომზადების/პროფესიული გადამზადების პროგრამის განმახორციელებელი ადამიანური რესურსისა და პროფესიული მომზადების/პროფესიული გადამზადების პროგრამის განხორციელებისთვის აუცილებელი მატერიალური რესურსის შესახებ“.  [1:  დეტალური ინფორმაცია წარმოსადგენი დოკუმენტებისა და პროცედურების შესახებ მოცემულია საქართველოს მთავრობის №131 დადგენილებაში   https://eqe.ge/res/docs/2020/N131%20%E1%83%93%E1%83%90%E1%83%93%E1%83%92%E1%83%94%E1%83%9C%E1%83%98%E1%83%9A%E1%83%94%E1%83%91%E1%83%90%20%28%E1%83%99%E1%83%9D%E1%83%9C%E1%83%A1%E1%83%9D%E1%83%9A%E1%83%98%E1%83%93%E1%83%98%E1%83%A0%E1%83%94%E1%83%91%E1%83%A3%E1%83%9A%E1%83%98%29.pdf 
] 

როგორც უკვე აღინიშნა, იმისთვის, რომ დაწესებულებამ/იურიდიულმა პირმა მოიპოვოს უფლება  მოკლევადიანი პროგრამის განხორციელებაზე, აუცილებელია დააკმაყოფილოს საქართველოს მთავრობის №131 დადგენილებით განსაზღვრული სტანდარტები. სწორედ სტანდარტების ერთ-ერთი მოთხოვნაა, რომ დაწესებულებამ/იურიდიულმა პირმა წარადგინოს დასაბუთება პროფესიული მომზადების/პროფესიული გადამზადების პროგრამის განხორციელების შესახებ.
უფლების მოპოვების / ელექტრონულ სისტემაში რეგისტრაციის შემდეგ, მოკლევადიანი პროგრამების განხორციელების რამდენიმე საშუალება არსებობს:
1. როდესაც, პროგრამა შემუშავებულია პსდ-ს ინიციატივით და  ხორციელდება სრულად პსდ-ს მიერ, საკუთარი ადამიანური და მატერიალური რესურსით. 

2. როდესაც, პროგრამა შემუშავებულია პსდ-ს ინიციატივით და ძირითადად ხორციელდება პსდ-ს მიერ, თუმცა განხორციელებაში ჩართულია კერძო სექტორიც. ეს კონტრიბუცია შეიძლება იყოს ჩართულობა პროგრამის შემუშავების პროცესში, ადამიანური რესურსი, მატერიალური რესურსი, პრაქტიკის ობიექტი, კურსდამთავრებულების სტაჟირება/დასაქმება პროგრამის დასრულების შემდეგ. 


3. როდესაც პროგრამა ხორციელდება პსდ-ს მიერ, კერძო სექტორის დაკვეთით. ამ შემთხვევაში, კერძო სექტორი თანამშრომლობს პსდ-სთან, სურს რომ პსდ-მ მოუმზადოს/გადაუმზადოს კადრი, რომელსაც თავადვე გამოიყენებს. კერძო სექტორი აქტიურად არის ჩართული პროგრამის შემუშავების პროცესშიც.

4. როდესაც პროგრამა ხორციელდება სრულად კერძო სექტორის მიერ. იგი პსდ-გან დამოუკიდებლად ამზადებს საკუთარ კადრებს და განხორციელების პროცესში არ თანამშრომლობს მასთან.
ნებისმიერი ზემოთ ჩამოთვლილის შემთხვევაში, იმისთვის, რომ პროგრამა წარმატებული იყოს და შეესაბამებოდეს შრომის ბაზრის მოთხოვნებს, მნიშვნელოვანია დაწესებულებამ, პსდ იქნება თუ იურიდიული პირი, დაასაბუთოს პროგრამის განხორციელების საჭიროება.
გამომდინარე იქიდან, რომ მოკლევადიანი პროგრამების მიზანია შრომის ბაზრის მოთხოვნების დაკმაყოფილება, როდესაც მოკლევადიან პროგრამებზეა საუბარი, მნიშვნელოვანია, აქცენტი გაკეთდეს, კერძო სექტორთან პარტნიორობაზე. მოკლევადიანი პროგრამების ძირითადი დანიშნულებაა, რაც შეიძლება მოკლე დროში მომზადდეს/გადამზადდეს საჭირო კადრი. რაც უფრო მჭიდროდ იქნება დაკავშირებული პროგრამის განხორციელება კერძო სექტორთან და რეალურ სამუშაო გარემოსთან, მით მეტად შეძლებს მსმენელი ავთენტური უნარების გამომუშავებას და მით მეტად გამოსადეგი იქნება მისი უნარები შრომის ბაზრისთვის. ამის გათვალისწინებით, წინამდებარე დოკუმენტში ძირითადი აქცენტი გამახვილებულია პსდ-სა და კერძო სექტორის  ურთიერთთანამშრომლობაზე, მოკლევადიანი პროგრამების განხორციელების პროცესში.  
ზემოაღნიშნულიდან გამომდინარე, ცალსახაა, რომ მოკლევადიანი პროგრამების განხორციელებაზე გადაწყვეტილების მიღებისას, მნიშვნელოვან როლს ასრულებს პროგრამის განხორციელების მიზანშეწონილობის დოკუმენტი. განვიხილოთ რა სარგებელი შეძლება ჰქონდეს ამ დოკუმენტის შემუშავებას მოკლევადიანი პროგრამის განხორციელბების უფლების მოპოვების პროცესში. ეს სარგებელი შეიძლება იყოს:
ინფორმირებული და მტკიცებულებებზე დაფუძნებული გადაწყვეტილების მიღება: სწორი და საჭირო ინფორმაცია გადამწყვეტ როლს თამაშობს გადაწყვეტილების მიღების პროცესში. ის ეხმარება დაწესებულებებს საჭიროებების იდენტიფიცირებასა და გადაწყვეტილების მიღებაში და აძლევს მათ  საშუალებას, შეაფასონ ალტერნატიული გადაწყვეტილებები და აირჩიონ მოქმედების საუკეთესო გზა, რომელიც ეფუძნება ზუსტ და შესაბამის მონაცემებს. რელევანტური ინფორმაციის დამუშავება თავის მხრივ ხელს უწყობს მტკიცებულებებზე დაფუძნებული გადაწყვეტილების მიღებას, რადგან ინფორმაცია იძლევა მტკიცებულებებს, რომლებიც საჭიროა გადაწყვეტილებების მისაღებად, და რომლებიც დაფუძნებულია მონაცემებსა და ფაქტებზე და არა მოსაზრებებსა და ვარაუდებზე. მონაცემების ანალიზი დაწესებულებას/იურიდიული პირს საშუალებას აძლევს მიიღოს  ინფორმაციაზე დაფუძნებული გადაწყვეტილება მოკლევადიანი პროგრამის განხორციელების შესახებ. ეს დაეხმარება ნაჩქარევი ან/და არაინფორმირებული გადაწყვეტილებების მიღებისგან თავის არიდებაში, რამაც შემდგომში შესაძლოა დაწესებულების რესურსების არამიზნობრივი ხარჯვა გამოიწვიოს. მონაცემების ანალიზის პროცესში უნდა გავითვალისწინოთ უახლოეს პერიოდში ჩატარებული კვლევები, მოპოვებული მეორადი ინფორმაციის დამუშავების შედეგები ან/და დაწესებულების მიერ ობიექტურად ჩატარებული კვლევა/გამოკითხვის შედეგები, რომელიც საჭირო ინფორმაციას იძლევა.
გასათვალისწინებელია, რომ პსდ-სა და კერძო სექტორის თანამშრომლობის შემთხვევაში, როდესაც ვსაუბრობთ სწორ და საჭირო ინფორმაციაზე, აქ პირველ რიგში, ყურადღება უნდა მივაქციოთ რამდენიმე გარემოებას:
1. რა არის კერძო სექტორის დაკვეთა? - შესაძლებელია, რომ კომპანიას სურდეს საკუთარი, უკვე არსებული კადრების მომზადება ან/და გადამზადება ან ეძებდეს ახალ კვალიფიციურ კადრებს. შესაძლებელია, კომპანია სტაჟირებას სთავაზობდეს პროგრამის კურსდამთავრებულებს. ნებისმიერ შემთხვევაში, კერძო სექტორთან თანამშრომლობის დაწყებისას, მნიშვნელოვანია თანამშრომლობის მიზნის დაზუსტება და სწორი მოლოდინების შექმნა ორივე მხრიდან.
2. რატომ სურს კერძო სექტორს კონკრეტული პროგრამის შემუშავება? რომელი კომპეტენციების განვითარებაზე აქვს ყურადღება გამახვილებული? - შესაძლებელია, რომ კომპანიას სურდეს კონკრეტული უნარ-ჩვევების გამომუშავება კურსდამთავრებულებში, რასაც შრომის ბაზარი ითხოვს და რაც გამოადგება საკუთარი ბიზნესის განვითარებისთვის. შესაბამისად, თანამშრომლობის დაწყების დროს ნათელი და დაზუსტებული უნდა იყოს ეს საკითხიც.
3. კერძო სექტორთან თანამშრომლობა ერთჯერადია, თუ უფრო ხანგრძლივი პარტნიორობა სურს დამსაქმებელს? - შესაძლებელია, რომ კომპანიას მხოლოდ ერთჯერადად უნდოდეს უკვე არსებული კადრების გადამზადება ან ახალი კადრების მომზადება. ან, შესაძლებელია, კომპანია თანახმაა გრძელვადიან თანამშრომლობაზე და პროგრამის განხორციელების პროცესში სხვადასხვა კონტრიბუტით შემოდიოდეს, როგორიცაა კურსდამთავრებულების სტაჟირება, პრაქტიკის ობიექტით, ადამიანური და მატერიალური რესურსით უზრუნველყოფა და სხვ. აღნიშნული საკითხიც ურთიერთობის დასაწყისშივე უნდა დაზუსტდეს, სამომავლოდ გაუგებრობების თავიდან ასაცილებლად.
რისკების შემცირება: ნებისმიერი ფაქტორი ან მოვლენა, რომელიც ქმნის გაურკვევლობას დაწესებულების მიზნების მიღწევაში, არის რისკი. მიზანშეწონილობის დოკუმენტი საშუალებას აძლევს დაწესებულებებს დაადგინონ შესაძლო რისკები და გამოწვევები, რომლებიც დაკავშირებულია ახალი პროგრამის განხორციელებასთან. ამ რისკების ადრეული იდენტიფიცირებითა და ანალიზით დაწესებულებას/იურიდუილ პირს შეუძლია შეიმუშაოს პრევენციული ღონისძიებები, რაც შეამცირებს წარუმატებლობის ალბათობას.
პსდ-სა და კერძო სექტორთან თანამშრომლობის დროს მნიშვნელოვანია ვისაუბროთ რამდენიმე რისკზე.
· ერთ-ერთი მთავარი რისკი არის მოსალოდნელი გამოწვევები კერძო სექტორთან თანამშრომლობისას, როგორიცაა, მაგალითად: თანმიმდევრულია თუ არა კერძო სექტორი, ანუ თუ აქვს გაცნობიერებული თავისი მოთხოვნა/დაკვეთა. სწორედ ამის მიხედვით უნდა გააანალიზოს შემდგომ პსდ-მ შეუძლია თუ არა უპასუხოს მის დაკვეთას. შესაძლოა პსდ-ს არ ჰყავდეს შესაბამისი ადამიანური რესურსი, რომელიც კონკრეტული პროგრამის განხორციელებას სჭირდება. ანდაც, არ ჰქონდეს რელევანტური სასწავლო ან მატერიალური რესურსი. როდესაც პსდ დაკვეთას იღებს კერძო სექტორისგან, პირველ რიგში უნდა გააანალიზოს საკუთარი შესაძლებლობები. მაგალითად, თუ კერძო სექტორი ითხოვს ქართული და უცხოური კერძების მომზადების სპეციალისტის მომზადებას, პსდ-მ უნდა განსაზღვროს შეუძლია თუ არა საკუთარი ადამიანური და მატერიალური რესურსით ამ დაკვეთის შესრულება.
· კიდევ ერთი რისკი, რაც კერძო სექტორთან თანამშრომლობისას იკვეთება არის გამჭვირვალე და მკაფიო კომუნიკაცია. უმეტეს შემთხვევებში, კერძო სექტორისთვის ცნობილი არ არის განათლების სფეროში არსებული გამოწვევები და რეგულაციები. ამიტომ, მნიშვნელოვანია, რომ პსდ-მ კარგად აუხსნას დამსაქმებელს მოკლევადიანი პროგრამის უფლების მოპოვებისა თუ განხორციელების პროცედურები. მიზანშეწონილია, რომ კოლეჯმა რაიმე ფორმით მიაწოდოს დამსაქმებელს ყველა საჭირო ინფორმაცია. ეს შეიძლება იყოს: საინფორმაციო ბროშურა, ვიდეორგოლი, პრეზენტაცია ან ნებისმიერი სხვა რესურსი, რაც ნათლად დაანახებს დამსაქმებელს კოლეჯთან ერთად მოკლევადიანი პროგრამების განხორციელების სპეციფიკას.
უპირატესობის წარმოჩენა: კერძო სექტორთან თანამშრომლობისას პსდ-მ უნდა გამოკვეთოს საკუთარი უპირატესობა. როდესაც მოკლევადიანი პროგრამის განხორციელების პროცესში პსდ და კერძო სექტორი თანამშრომლობს, საკმაოდ ბევრი უპირატესობა უჩნდება კოლეჯს. ბიზნესთან თანამშრომლობა პროგრამას ხდის კონკურენტულს, რაც ხელს შეუწყობს მსმენელების მოზიდვას და გააძლიერებს დაწესებულების რეპუტაციას. აღნიშნულის მისაღწევად, პსდ მუდმივად უნდა ზრუნავდეს, რომ იყოს მომხიბვლელი და მიმზიდველი კერძო სექტორისთვის. შესაბამისად, უნდა განსაზღვროს რით იქნება მის მიერ განხორციელებული პროგრამა გამორჩეული და მიმზიდველი, რა უპირატესობა ექნება მას. მაგალითად, ეს შეიძლება იყოს:
· დარგის წამყვანი პრაქტიკოსი მასწავლებლები;
· შრომის ბაზარზე არსებულ წამყვან კომპანიებთან თანამშრომლობა;
· სწავლების მეთოდები;
· სტაჟირების/დასაქმების უზრუნველყოფა პროგრამის დასრულების შემდეგ;
· გაცვლითი პროგრამების მრავალფეროვნება დარგის მიმართულებით;
· სხვ.
კერძო სექტორთან თანამშრომლობის ერთ-ერთი მთავარი უპირატესობა შეიძლება იყოს პროგრამის განხორციელებაში ჩართული დარგის წამყვანი პრაქტიკოსი მასწავლებლები. ლოგიკურია, რომ რაც მეტი პრაქტიკოსი მასწავლებელია ჩართული პროგრამის განხორციელებაში, კურსდამთავრებულებში გამომუშავებული პრაქტიკული უნარ-ჩვევები მით მეტად იქნება შრომის ბაზრის მოთხოვნებთან შესაბამისობაში. ამის მისაღწევად კი  შესაძლებელია, კოლეჯმა იზრუნოს, რომ პროგრამის განხორციელებაში ჩართოს კერძო სექტორის დარგის წარმომადგენლები. ამ ადამიანებს აქვთ ის პრაქტიკული ცოდნა და გამოცდილება, რაც მნიშვნელოვანია კვალიფიციური კურსდამთავრებულების მიღებაში. თავის მხრივ, პსდ უზრუნველყოფს პრაქტიკოსი მასწავლებლების კონსულტაციას სწავლების მეთოდების მიმართულებით. კოლეჯში მათ დახვდებათ კოლეგიალური გარემო, სადაც როგორც ადმინისტრაცია, ისე პროფესიული მასწავლებლები დაეხმარებიან სასწავლო პროცესის სწორად დაგეგმვასა და წარმართვაში.
როგორც ვხედავთ, იმისათვის, რომ პროგრამის მიზანშეწონილობა დასაბუთებულად ჩაითვალოს, საჭიროა რამდენიმე ეტაპის გავლა. წინამდებარე გზამკვლევის მიზანია, დაეხმაროს როგორც პსდ-ებს,  ისე, პროფესიული მომზადებისა და პროფესიული გადამზადების პროგრამის განხორციელების სურვილის მქონე ნებისმიერ დაწესებულებას პროგრამის შერჩევის, მომზადებისა და უფლების მოპოვების დროს სწორად გაიარონ ეს ეტაპები. 

მოკლევადიანი პროგრამის განხორციელების შესახებ გადაწყვეტილების მიღება გარკვეულ მონაცემებს უნდა ემყარებოდეს. პრაქტიკულად რეალიზებადი/პერსპექტიული პროგრამა არის ის, რომელიც ეფუძნება დამსაქმებლის დაკვეთას, იზიდავს ჩასარიცხ მსმენელთა დიდ რაოდენობას, ეხმარება მსმენელებს დასაქმებისთვის საჭირო უნარების გამომუშავებაში და შემდეგ ფართო გზას სთავაზობს დასაქმებისკენ. შესაბამისად, ყველა განაცხადი მოკლევადიანი პროგრამის განხორციელების უფლების მოპოვების შესახებ, უნდა ეფუძნებოდეს დამადასტურებელ მტკიცებულებებს, წყაროს მითითებით, თუ რატომ არის ამ პროგრამის განხორციელება მიზანშეწონილი.  შესაძლებელია, პროგრამა არ ხორციელდებოდეს კერძო სექტორთან თანამშრომლობით, თუმცა, რეალისტურ პროგრამაზე საუბრისას, მნიშვნელოვანია, რომ პროგრამა თანხვედრაში იყოს შრომის ბაზრისა და დამსაქმებლების მოთხოვნებთან.
იმისათვის, რომ დავინახოთ არის თუ არა პროგრამა რეალისტური და განხორციელებადი, მიზანშეწონილობის დასაბუთების დოკუმენტი რამდენიმე კომპონენტს უნდა მოიცავდეს:
1. პროგრამა ხორციელდება კერძო სექტორთან თანამშრომლობით/შრომის ბაზრის მოთხოვნების შესაბამისად - აქ იგულისხმება, რომ მოკლევადიანი პროგრამა ორიენტირებული უნდა იყოს შრომის ბაზრისთვის საჭირო ადამიანური რესურსის მომზადებაზე და ბიზნესის დაკვეთაზე.

შრომის ბაზრის მოთხოვნისა და კადრების მიწოდების მონაცემების ანალიზი აუცილებელია იმის დასადგენად, თუ რომელი პროგრამა აძლევს მსმენელებს დასაქმების შესაძლებლობებს ან/და შრომის ბაზარზე არის თუ არა საკმარისი მოთხოვნა იმ უნარებსა და კომპეტენციებზე, რასაც გვაძლევს შემოთავაზებული პროგრამა. შრომის ბაზარზე არსებული კადრების დეფიციტის შემთხვევაში, რეკომენდებულია, რომ კოლეჯმა/იურიდიულმა პირმა გააკეთოს ანალიზი კერძო სექტორში კადრების გადინების შესახებ, გამოკითხოს თავად დამსაქმებელი და დაადგინოს რა იწვევს კადრების დეფიციტს. დამსაქმებლისგან მიღებული ინფორმაცია შესაძლოა გამოყენებულ იქნას პროგრამის შემუშავების დროს. მაგალითად, თუ დამსაქმებელი ასაბუთებს, რომ გარდა პროფესიული კომპეტენციებისა, დასაქმებულებისგან ელოდება რომელიმე ე.წ. რბილი უნარების განვითარებას, კოლეჯისათვის/იურიდიული პირისთვის ეს არის საფუძველი, პროგრამის შინაარსში დაუთმოს საათები ისეთ კომპონენტებს, როგორიცაა სამეწარმეო კომპეტენციების, კომუნიკაციის თანამედროვე მეთოდების ან მსგავსი უნარების განვითარებას.

2. პროგრამის განხორციელებისთვის საჭირო რესურსი, მათ შორის, კვალიფიციური ადამიანური რესურსის (მასწავლებლები) საკმარისობა - ამ ნაწილში მოიაზრება ყველა ის რესურსი, რაც მნიშვნელოვანია პროგრამის განხორციელების მიზნებისთვის, როგორიცაა: საგანმანათლებლო რესურსი, მატერიალური რესურსი/აღჭურვილობა, პრაქტიკის ობიექტები, ადამიანური რესურსი და სხვ.
პროგრამა ხორციელდება კერძო სექტორთან თანამშრომლობით 
შრომის ბაზრის მომარაგება კვალიფიციური კადრებით და ბიზნესის მოთხოვნების დაკმაყოფილება ყველაზე მეტად მიიღწევა პსდ-სა და კერძო სექტორის ურთიერთთანამშრომლობით. როდესაც პროგრამა ხორციელდება ბიზნესის დაკვეთით, ეს იმას ნიშნავს, რომ პროგრამა უზრუნველყოფს შრომის ბაზრისთვის რელევანტურ კონკურენტუნარიანი კადრების მომზადებას.
განვიხილოთ მაგალითი. ერთ-ერთ კომპანიას ესაჭიროება ძრავის შეკეთების სპეციალისტი. მან ზუსტად იცის რა უნარები და კომპეტენციები სჭირდება ადამიანს იმისათვის, რომ დააკმაყოფილოს კონკრეტული მოთხოვნები, თუმცა, ასეთ კადრს ვერ პოულობს. კომპანიას, კოლეჯთან თანამშრომლობით, შეუძლია შეიმუშაოს მოკლევადიანი პროგრამა, რომელიც ზედმიწევნით გაითვალისწინებს მისთვის საჭირო ყველა კომპონენტს, განსაზღვრავს სწავლის შედეგებს, იმ უნარებსა და კომპეტენციებს, რაც ესაჭიროება კომპანიისთვის გამოსადეგ ძრავის შემკეთებელს. შესაბამისად, იგი შეძლებს გადაამზადოს მის კომპანიაში დასაქმებული პირები კვალიფიციურ სპეციალისტებად ან საერთოდ ახალი სპეციალისტები მოამზადოს. მსგავსი ურთიერთთანამშრომლობით შექმნილი პროგრამა ნამდვილად იქნება რეალისტური და განხორციელებადი, რადგან პროგრამაში გათვალისწინებული იქნება კერძო სექტორისა და შრომის ბაზრის მოთხოვნები.
[bookmark: _Toc144832052][bookmark: _Toc144903004]პროგრამის განხორციელებისთვის საჭირო რესურსი, მათ შორის, კვალიფიციური ადამიანური რესურსის (მასწავლებლები) საკმარისობა 
რეალისტურ პროგრამაზე საუბრისას ნებისმიერმა დაწესებულებამ უნდა გაითვალისწინოს, პროგრამის განხორციელებისათვის საჭირო რესურსების ფლობის საკითხიც, როგორიცაა სასწავლო რესურსები, მატერიალური რესურსები/აღჭურვილობა, მოძიებული ჰქონდეს პრაქტიკის ობიექტები (საჭიროების შემთხვევაში) და ჰყავდეს კვალიფიციური მასწავლებლები. 
პროგრამის განხორციელების მიზანშეწონილობის დასაბუთებისთვის საჭირო რესურსებიდან ერთ-ერთი საკვანძო ნაწილია მასწავლებლების საკითხი. რადგან, იმ შემთხვევაშიც კი, თუ დაწესებულება ფლობს ყველა ზემოთ ჩამოთვლილ რესურს, მაგრამ არ ჰყავს შესაბამისი კომპეტენციის მქონე მასწავლებელი, ვერ დაადასტურებს, რომ პროგრამა განხორციელებადია. ამის გათვალისწინებით, პროგრამის დამატების დროს, დაწესებულებამ განსაკუთრებული ყურადღება უნდა გაამახვილოს ადამიანური რესურსის შესაბამისობასა და საკმარისობაზე. აღნიშნული საკითხი გადამწყვეტ როლს ასრულებს პროგრამის მდგრადობის ნაწილში. უნდა განისაზღვროს არის თუ არა პროგრამის განხორციელებისთვის საკმარისი ადამიანური რესურსი მისი მოქმედების არეალში. თუ კონკრეტულ ლოკაციაზე არ მოიძებნება შესაბამისი კვალიფიკაციის მქონე მასწავლებელი და დაწესებულება მაინც იღებს გადაწყვეტილებას პროგრამის განხორციელების შესახებ, რეკომენდებულია, უპასუხოს შემდეგ კითხვებს:
· როგორ და საიდან მოიძიებს მასწავლებლებს პროგრამის განსახორციელებლად?
· როგორ შეძლებს მათ შენარჩუნებას პროგრამის მდგრადობისთვის? (მაგალითად, უზრუნველყოფს მათ ტრანსპორტირებას კოლეჯამდე, მათზე მორგებულ სალექციო გრაფიკს შესთავაზებს, უზრუნველყოფს სხვადასხვა ბენეფიტებით, შესთავაზებს კონკურენტულ ანაზღაურებას და სხვ.)
რესურსებზე საუბრისას (ადამიანური, მატერიალური), ერთმანეთისაგან უნდა გაიმიჯნოს ვინ ახორციელებს პროგრამას, პსდ თუ იურიდიული პირი.
პსდ-ს შემთხვევაში, გასათვალისწინებელია რესურსების გამტარუნარიანობის საკითხი. თუ პროგრამა შემუშავებულია გრძელვადიანი პროფესიული საგანმანათლებლო პროგრამის ფარგლებში, რომელსაც უკვე ახორციელებს პსდ და ორივე პროგრამისთვის გამოყოფილი რესურსი საერთოა, კოლეჯმა უნდა გადახედოს საკუთარ რესურსებს. განსაზღვროს, საკმარისია ეს რესურსი კიდევ ერთი პროგრამის განსახორციელებლად? იძლევა რესურსი ყველა პროგრამის ერთდროულად განხორციელების შესაძლებლობას თუ საჭიროა რამდენიმე ცვლის შემოღება? გრძელვადიან პროგრამაში ჩართული ადამიანური რესურსი შეძლებს ახალი დატვირთვის აღებას? ამ კითხვების გაანალიზებით დაწესებულებამ დასაბუთებულად უნდა წარადგინოს რესურსების გამტარუნარიანობა.
იურიდიული პირის შემთხვევაში, მოსალოდნელია, რომ მას თავად ჰყავს პრაქტიკოსი ინსტრუქტორები, რომლებიც გაუძღვებიან პროგრამას. თუმცა, ამ შემთხვევაში მათ უნდა იზრუნონ თავიანთი ინსტრუქტორების დატრენინგებაზე სწავლების მიმართულებით, რათა შეეძლოთ ცოდნის გადაცემა მსმენელებისთვის. რაც შეეხება მატერიალურ რესურსს, გამომდინარე იქიდან, რომ იურიდიული პირი არ ახორციელებს გრძელვადიან პროგრამებს, ნაკლებად სავარაუდოა გამტარუნარიანობის საკითხი დადგეს მათ დღის წესრიგში. თუმცა, გასათვალისწინებელია, რომ რამდენიმე მსგავსი მიმართულების პროგრამის განხორციელების შემთხვევაში, შესაძლებელია, საჭირო გახდეს რესურსების გამტარუნარიანობის დადასტურებაც.
[bookmark: _Toc144832053][bookmark: _Toc144903005]შესაბამისობა შრომის ბაზრის მოთხოვნებთან 
შრომის ბაზრის მოთხოვნის იდენტიფიკაცია ერთ-ერთი ყველაზე მნიშვნელოვანი კომპონენტია მიზანშეწონილობის დასაბუთების ნაწილში. დაწესებულებამ/იურიდიულმა პირმა მოკლევადიანი პროგრამის განხორციელების უფლების მოპოვების დროს, სასურველია, წარმოადგინოს პროგრამის საჭიროების ანალიზი, რომელიც დაფუძნებული იქნება ეროვნული და რეგიონული შრომის ბაზრის საჭიროებაზე. ასევე, მხარდაჭერილი იქნება სხვა დაინტერესებული მხარეების მიერ და პროგრამის საჭიროების ანალიზი, რომელიც დაფუძნებული იქნება ეროვნული და რეგიონული შრომის ბაზრის საჭიროებაზე. ასახავს რეგიონის ეკონომიკური განვითარების პერსპექტივებს.   
ვინ შეიძლება იყოს დაინტერესებული მხარე?
· აპლიკანტები;
· დამსაქმებლები;
· კერძო სექტორი/ინვესტორები (პსდ-ს შემთხვევაში);
· იურიდიული პირები;
· პროფესიული საგანმანათლებლო დაწესებულებები (ბიზნესის შემთხვევაში);
· სოციალური პარტნიორები;
· ადგილობრივი მუნიციპალიტეტი;
· პროფკავშირები;
· დარგობრივი ასოციაციები;
· დამსაქმებელთა ასოციაციები;
· სხვ.
მოკლევადიანი პროგრამის მიზანშეწონილობის განსაზღვრის პროცესში, შრომის ბაზრის მოთხოვნებთან შესაბამისობის დასაბუთების ნაწილში, იკვეთება რამდენიმე კითხვა, რომელსაც, სასურველია, გაეცეს პასუხი:
· პოტენციური დამსაქმებლების საჭიროებათა ანალიზის მიხედვით, საჭიროა თუ არა ადგილობრივ/ეროვნულ შრომის ბაზარზე მეტი კურსდამთავრებული იმ კომპეტენციებით, რომელთა განვითარების საშუალებასაც ეს პროგრამა იძლევა? 
· თუ არის ამ პროგრამის საჭიროება რეგიონში, სხვა გეოგრაფიულ სამოქმედო არეალში? 
· იძლევა თუ არა ეს პროგრამა თვითდასაქმების საშუალებას?
· პროგრამის განხორციელება მიზანმიმართულია კონკრეტული ბიზნესის გაძლიერებისთვის?
· რით იქნება კონკრეტული დაწესებულების/იურიდიული პირის  მიერ განხორციელებული პროგრამა განსხვავებული სხვა დაწესებულებისგან, რომლებიც იგივე პროგრამებს ახორციელებენ? 
· თუ არის მოძიებული ინფორმაცია, მსგავს პროგრამას რამდენი დაწესებულება/იურიდიული პირი  ახორციელებს ახლო გეოგრაფიულ არეალში?
მონაცემების საფუძველზე დაწესებულება/იურიდიული პირი განსაზღვრავს იმ მოკლევადიან პროგრამებს, რომლებიც შეესაბამება ბაზრის მოთხოვნებს. ასევე, აანალიზებს კონკრეტულ სფეროში შესაბამისობას შრომის ბაზრის მოთხოვნებსა და კურსდამთავრებულთა რაოდენობას შორის. გარდა ამისა, ბაზრის მონაცემების ანალიზი ეხმარება დაწესებულებას/იურიდიულ პირს  განსაზღვროს, რამდენად სიცოცხლისუნარიანი იქნება მოკლევადიანი პროგრამა, რომლის განხორციელებასაც აპირებს. 
ზემოაღნიშნულის გათვალისწინებით, შრომის ბაზრის ანალიზი ეხმარება კოლეჯებს/იურიდიული პირებს  ორი მიმართულებით: 
1. იმ მოკლევადიანი პროგრამების განხორციელების მიზანშეწონილობის დასაბუთებაში, რომლის განხორციელებასაც მოიაზრებენ.
2. სთავაზობს მათ ახალ შესაძლებლობებს, თუ რომელი მოკლევადიანი პროგრამის განხორციელება იქნება მიზანშეწონილი ბაზრის საჭიროებებიდან გამომდინარე.
მიზანშეწონილობის დოკუმენტზე მუშაობისას, შრომის ბაზრის მოთხოვნის შესასწავლად, დაწესებულებამ/იურიდიულმა პირმა შეიძლება ჩაატაროს როგორც სამაგიდე კვლევა და გამოიყენოს მეორეული მონაცემები, ისე თავად ჩაატაროს გამოკითხვა და გააანალიზოს მიღებული მონაცემები. 
იმ შემთხვევაში, თუ დაწესებულება/იურიდიული პირი გადაწყვეტს, რომ თავად ჩაატაროს კვლევა, რომლისგან მიღებულ მონაცემებსაც გამოიყენებს მიზანშეწონილობის დასაბუთების დოკუმენტზე მუშაობისას, მნიშვნელოვანია, რომ კვლევის ანგარიშში ნათლად წარმოადგინოს ჩატარებული კვლევის მეთოდოლოგია, რათა ეჭვქვეშ არ დადგეს სანდოობის საკითხი. 
რეკომენდაციის სახით, გთავაზობთ, კვლევის პროცესის იმ რამდენიმე მნიშვნელოვან კომპონენტს, რომელიც ასახული უნდა იყოს კვლევის ანგარიშში.
კვლევის მიზანი და ამოცანები - კვლევის ჩატარების პროცესში ყველაზე მნიშვნელოვანია მკაფიოდ გამოიხატოს რა მიზნით ჩატარდა კვლევა, რა იყო შესწავლის საგანი და კვლევის ამოცანები. კვლევის მიზანი უფრო ფართო შეიძლება იყოს, რომელიც ჩაიშლება ამოცანების სახით, მაგ: თუ დაწესებულება/იურიდიული პირი გადაწყვეტს, რომ განახორციელოს ფრონტენდ დეველოპმენტის პროფესიული მომზადების/გადამზადების პროგრამა, კვლევის მიზანი შეიძლება იყოს: ფრონტენდ დეველოპმენტის მოკლევადიანი პროგრამის აქტუალობის/მოთხოვნადობის შესწავლა შრომის ბაზარზე.
მიზნიდან გამომდინარე, ჩამოყალიბდება კვლევის ამოცანები. მაგალითად, იმისათვის, რომ განისაზღვროს ფრონტენდ დეველოპმენტის მოკლევადიანი პროგრამის აქტუალობა, საჭიროა შესწავლილ იქნას:
1. დამსაქმებლების შეხედულებები ამ სფეროსთან მიმართებით;
2. პოტენციური მსმენელების შეხედულებები;
3. პსდ-ს/იურიდიული პირის პარტნიორების შეხედულებები, რომლებიც აღნიშნულ სფეროში ოპერირებენ;
4. დასაქმების საიტებზე გამოქვეყნებული ვაკანსიები;
5. სხვა.
შესაძლებელია, რომ კვლევის ამოცანა იყოს ყველა ზემოთ ჩამოთვლილი ან მხოლოდ რამდენიმე მათგანი.
კვლევის სამიზნე ჯგუფი - მიზნისა და ამოცანის ჩამოყალიბების შემდეგ უნდა განისაზღვროს ვინ/რა შეიძლება იყოს სამიზნე ჯგუფი, ინფორმაციის წყარო: დამსაქმებლები, პოტენციური მსმენელები, პარტნიორი ორგანიზაციები, არასამთავრობო ორგანიზაციები, დასაქმების საიტები და ა.შ
კვლევის გეოგრაფიულ არეალი - აქ უნდა განისაზღვროს სად ჩატარდა კვლევა, მოიცავდა მხოლოდ იმ გეოგრაფიულ არეალს, სადაც კოლეჯი/იურიდიული პირი ფუნქციონირებს, თუ სხვა ადგილსაც.
კვლევის ძირითადი მეთოდი - როდესაც უკვე ნათელია კვლევის მიზნები და ამოცანები, ასევე, ვიცით ვინ/რა შეიძლება იყოს ინფორმაციის წყარო, ვიცით გეოგრაფიული არეალი, უკვე შესაძლებელია განისაზღვროს კვლევის მეთოდი. საკვლევი საკითხის შესასწავლად, შესაძლოა გამოყნებულ იქნას თვისებრივი ან რაოდენობრივი კვლევის ერთი ან რამდენიმე მეთოდი, როგორიცაა: გამოკითხვა, სიღრმისეული ინტერვიუ, სატელეფონო/ონლაინ ინტერვიუ, ფოკუს ჯგუფი და სხვა. მაგალითად, თუ დაგაინტერესებთ საკითხის უფრო სიღრმისეულად შესწავლა, ანუ რატომ არის ან არ არის კონკრეტული მიმართულება აქტუალური, რა კომპეტენციებია საჭირო შრომის ბაზარზე, რა პერსპექტივები აქვს კონკრეტულ პროფესიას, მაშინ უმჯობესი იქნება დამსაქმებლებთან ან ფოკუს ჯგუფთან იქნას ჩატარებული  ინტერვიუ (თვისებრივი კვლევა). ეს მეთოდები საშუალებას მოგცემთ დეტალურად შეისწავლოთ საკითხი. თუ რაოდენობრივ მონაცემებზე იქნებით ორიენტირებული და, მაგალითად, დაგაინტერესებთ, რამდენი ადამიანია დაინტერესებული ამ კონკრეტული პროგრამით კონკრეტულ გეოგრაფიულ არეალში, რა არის მათი ასაკობრივი ზღვარი, შეისწავლიან თუ არა ამ პროფესიას, მაშინ სასურველია ჩაატარდეს გამოკითხვა (რაოდენობრივი კვლევა). 
კვლევის ინსტრუმენტი - მას შემდეგ, რაც კვლევის მეთოდს ავირჩევთ, უნდა განისაზღვროს კვლევის ინსტრუმენტი. ეს შეიძლება იყოს დახურული სტრუქტურირებული კითხვარი, ღია ტიპის კითხვარი, ნახევრად სტრუქტურირებული კითხვარი (ანუ გამოყენებული იქნება როგორც ღია, ისე დახურული კითხვები) სადისკუსიო გეგმა და ა.შ. სიღრმისეული ინტერვიუს შემთხვევაში, უმჯობესი იქნება გამოიყენებულ იქნას ღია ტიპის კითხვები, რათა რესპონდენტები პასუხებში არ შეიზღუდონ და საშუალება მიეცეთ თავად ისაუბრონ; რაოდენობრივი გამოკითხვის შემთხვევაში - სტრუქტურირებული ან ნახევრად სტრუქტურირებული კითხვარი; ფოკუს ჯგუფის შემთხვევაში - სადისკუსიო გეგმა და ა.შ. რაოდენობრივი კვლევისას, გამოკითხვა შესაძლ ჩაებელია ჩატარდეს Google doc-ის მეშვეობით, რაც, მცირე დროში, ბევრი რესპონდენტის გამოკითხვის საშუალებას იძლევა.
გამოკითხული რესპონდენტების მოცულობა - ასევე, კვლევის ანგარიშში უნდა მიეთითოს რამდენი რესპონდენტი იქნა გამოკითხული. გაითვალისწინეთ, რაოდენობრივი კვლევის ჩატარებისას (გამოკითხვის დროს), მნიშვნელოვანია, რომ კარგად იყოს ასახული რა რაოდენობის რესპონდენტის გამოკითხვის შემთხვევაში იქნება კვლევა რელევანტური. მაგალითად, თუ სამიზნე ჯგუფია დამსაქმებლები, შერჩევის ჩარჩოში კი მოცემულია 100 დამსაქმებელი, უნდა განისაზღვროს შერჩევის ზომა (მოცულობა), ანუ კვლევის მიზნებიდან გამომდინარე, 100 დამსაქმებლიდან რა რაოდენობის დამსაქმებლის შესწავლა იქნება საკმარისი. რაც უფრო მცირე მოცულობისაა შერჩევის ჩარჩო, მით მეტია შერჩევის ზომა.
მონაცემების დამუშავება/გაანალიზება - ბოლო ეტაპია  მიღებული მონაცემების დამუშავება და ანალიზი. აქ უნდა აღიწეროს როგორ დამუშავდა მონაცემები, განხორციელდა მარტივი აღწერითი სტატისტიკა (როგორიცაა ჯამური სიხშირეების დათვლა; პროცენტების დათვლა; ვიზუალური გამოსახვის ტექნიკები და სხვ.) თუ ინტერვიუების ნარატიული ანალიზი.
წინამდებარე გზამკვლევში შემოთავაზებულია შრომის ბაზრის მოთხოვნებთან შესაბამისობის დასაბუთების მიზნით ინფორმაციის მოპოვების ალტერნატიული მეთოდები.
შენიშვნა: შრომის ბაზრის მოთხოვნებთან შესაბამისობის დასაბუთების მიზნებისთვის, ინფორმაციის მოპოვების ალტერნატიული გზების აღწერაში, მაგალითების სახით მითითებულია რამდენიმე საინფორმაციო წყარო/რესურსი. აღნიშნული მიზნად ისახავს დაწესებულებების დახმარებას, თუ რა ტიპის ინფორმაცია შეუძლია რომ გამოიყენოს მოკლევადიანი პროფესიული საგანმანათლებლო პროგრამის განხორციელების მიზანშეწონილობის დასაბუთებაზე მუშაობის პროცესში. შესაბამისად, ქვემოთ მოყვანილი კვლევების გამოყენება სავალდებულო არ არის. დაწესებულებას/იურიდიულ პირს შეუძლია მოიძიოს მისთვის სასურველი ნებისმიერი წყარო და არ იყოს შეზღუდული დოკუმენტში მითითებული რესურსებით. გასათვალისწინებელია მხოლოდ ის, რომ მოპოვებული ინფორმაცია უნდა იყოს სანდო და გამოყენებულ იქნას კონკრეტული მიზნით.
[bookmark: _Toc144903006]კონკრეტულ რეგიონულ ჭრილში/გეოგრაფიულ არეალში ჩატარებული შრომის ბაზრის კვლევის მონაცემები;
დაწესებულებას/იურიდიულ პირს  შეუძლია ჩაატაროს სამაგიდე კვლევა და გააანალიზოს მეორეული მონაცემები შემდეგი წყაროების გამოყენებით:
· კონკრეტულ რეგიონში ჩატარებული შრომის ბაზრის/დასაქმების კვლევა; 
(მაგალითად: „ადგილობრივი შრომის ბაზრის საჭიროებების კვლევა (გურია, კახეთი, ქვემო ქართლი)“ https://drive.google.com/file/d/1Qtp3WN75_x_sZ0zKIEGv3dMd7Duaq7zm/view?fbclid=IwAR0eQBxNKqqeIxAYmqRajUtFdICObQLvZa-PtVOev51ZodkWc3_1OyITxes)

· რეგიონის განვითარების სტრატეგია - სტრატეგიაში ხშირად არის განსაზღვრული რეგიონის პრიორიტეტები, კონკრეტულ პროფესიასთან/დარგთან დაკავშირებით. ასევე, რომელიმე პროფესია არის თუ არა დეფიციტური.
[bookmark: _Toc144903007]ეროვნულ დონეზე ჩატარებული შრომის ბაზრის ანალიზი;
· საქართველოს ეკონომიკისა და მდგრადი განვითარების სამინისტრო ყოველწლიურად ატარებს შრომის ბაზრის ანალიზს, სადაც განხილულია შრომის ბაზრის სტატისტიკა, დასაქმება სექტორულ ჭრილში, შრომის ბაზრის საკითხებზე ჩატარებული კვლევების მიმოხილვები და სხვ. აღნიშნული ინფორმაცია შესაძლებელია გამოყენებული იყოს დაწესებულების/იურიდიული პირის  მიერ კონკრეტულ მოკლევადიან პროგრამასთან მიმართებით. 
(მაგალითად: „საქართველოს შრომის ბაზრის ანალიზი“ https://www.lmis.gov.ge/Lmis/Lmis.Portal.Web/Handlers/GetFile.ashx?Type=UserReport&ID=6d62d354-2f42-4614-9038-fdaea4c0d13d                                 
„უნარებზე საწარმოთა მოთხოვნის კვლევა“ https://www.lmis.gov.ge/Lmis/Lmis.Portal.Web/Handlers/GetFile.ashx?Type=Survey&ID=2335efef-ebf2-4102-a5c3-bdfeddfe670d).

· დაწესებულებამ/იურიდიულმა პირმა შეიძლება მოიკვლიოს საერთაშორისო შრომის ბაზარი, თუ აპირებს ისეთი პროფესიების დამატებას, რომლის კურსდამთავრებულის დასაქმების ადგილი შეიძლება იყოს საერთაშორისო ბაზარი ან/და იყოს თვითდასაქმებული ქვეყნის გარეთ. 
უკვე არსებული პროგრამის კურსდამთავრებულთა კვლევის შედეგები
იმ შემთხვევაში თუ დაწესებულებამ/იურიდიულმა პირმა  ერთხელ უკვე განახორციელა კონკრეტული პროგრამა და სურს მეორედ მოიპოვოს განხორციელების უფლება, შესაძლოა გამოიყენოს უკვე არსებული კურსდამთავრებულების კვლევის შედეგები, რომელიც ასაბუთებს კურსდამთავრებულების დასაქმების უნარიანობა.
აღნიშნული გამოკითხვის შედეგებით, შესაძლებელია დადგინდეს, ასევე, ზრდის თუ არა თვითდასაქმების შესაძლებლობას პროგრამის ფარგლებში შეძენილი უნარები და კომპეტენციები.
დაწესებულების/იურიდიული პირის მიერ ჩატარებული ადგილობრივი შრომის ბაზრის კვლევის შედეგები კონკრეტული კვალიფიკაციის საჭიროებაზე; დამსაქმებლებისგან/პოტენციური დამსაქმებლებისგან მიღებული უკუკავშირი კონკრეტული სპეციალობის საჭიროებაზე; 
· დაწესებულებას/იურიდიულ პირს  თავადაც შეუძლია ჩაატაროს მცირე მასშტაბის გამოკითხვა. მოიძიოს პოტენციური კომპანიები, სადაც პროგრამის კურსდამთავრებულები შეიძლება დასაქმდნენ და გაუგზავნოს რამდენიმე კითხვისგან შემდგარი კითხვარი: სჭირდებათ თუ არა სპეციალისტები კონკრეტული მიმართულებით, არის თუ არა კონკრეტული პროგრამის საჭიროება ბაზარზე; მათი შეფასებით, იქნება თუ არა პროფესია აქტუალური მომდევნო 5 წლის განმავლობაში და სხვ.
· დაწესებულებას/იურიდიულ პირს შეუძლია მოიკვლიოს, ასევე, დასაქმების პლატფორმები და შეისწავლოს კონკრეტულ დარგზე/პროფესიაზე ბოლო სამი წლის მოთხოვნა (მათ შორის რეგიონის ჭრილში) და სავარაუდო ანაზღაურება.
· ადგილობრივი ბიზნესის კვლევა შეიძლება დაეხმაროს კოლეჯს/იურიდიულ პირს კონკრეტულ პროფესიებზე მოთხოვნის იდენტიფიცირებაში. მაგალითად, ხშირად ახალი ან/და პროგნოზირებადი პროფესიების საჭიროება არ არის ასახული არსებულ შრომის ბაზრის კვლევებში, თუმცა, ადგილობრივ დამსაქმებლებს შეუძლიათ მიაწოდონ კოლეჯებს უახლესი ინფორმაცია იმის შესახებ, თუ რა ხდება რეალურად და/ან რა არის საჭირო მათ სფეროში.
· პროგრამა, შესაძლოა, ხორციელდებოდეს კონკრეტული ბიზნესის დაკვეთით ან/და ბიზნესი თავად ახორციელებდეს პროგრამას, კვალიფიციური კადრების მოსამზადებლად/გადასამზადებლად.
საქართველოს განათლების,  მეცნიერებისა და ახალგაზრდობის  მინისტრის ბრძანებით განსაზღვრული პრიორიტეტული მიმართულებების ჩამონათვალი.
საქართველოს განათლების,  მეცნიერებისა და ახალგაზრდობის  მინისტრის ბრძანებით, ყოველწლიურად ქვეყნდება პრიორიტეტული მიმართულებების ჩამონათვალი, პროფესიული მომზადებისა და პროფესიული გადამზადების პროგრამების დაფინანსების მიზნით. აღნიშნული ინფორმაციით დაწესებულება განსაზღვრავს არის თუ არა მის მიერ შემუშავებული პროგრამა ქვეყნისთვის პრიორიტეტული. (https://www.mes.gov.ge/content.php?id=9133&lang=geo https://www.mes.gov.ge/uploads/files/2022/72672.pdf )


დაწესებულების მიერ კარიერული მომსახურების გაუმჯობესების მიზნით ჩატარებული კვლევები
პსდ-ს შემთხვევაში, შესაძლოა, დაწესებულების მიერ ჩატარებულმა კვლევებმა, კარიერული მომსახურების გაუმჯობესების მიზნით, გამოკვეთოს კონკრეტული მომზადების/გადამზადების პროგრამის შემუშავების საჭიროება. გამოკითხვის შედეგების მიხედვით შესაძლებელია დადგინდეს, რომ ესა თუ ის პროგრამა უკვე არსებული მსმენელების დასაქმების პერსპექტივებს გაზრდის.

წინამდებარე ცხრილი განკუთვნილია დაწესებულებებისთვის, რომლებიც ახორციელებენ პროფესიული მომზადების ან/და პროფესიული გადამზადების   პროგრამებს და იურიდიული პირებისთვის, რომელთაც სურთ პროფესიული მომზადების ან/და პროფესიული გადამზადების პროგრამის განხორციელება. აღნიშნული დოკუმენტი დაეხმარება დაწესებულებებს/იურიდიულ პირებს პროგრამის მიზანშეწონილობის დასაბუთებაში. ცხრილი სარეკომენდაციო ხასიათისაა.
გასათვალისწინებელია, რომ სავალდებულო არ არის ყველა კომპონენტის შევსება და დასაბუთება. ცხრილში მოცემულია პროგრამის განხორციელების მიზანშეწონილობის დასაბუთების ალტერნატიული გზები, შესაბამისად, რეკომენდებულია, ერთი ან რამდენიმე კომპონენტის დასაბუთება იმის მიხედვით, რა ტიპის არის პროგრამა და დასაბუთების რომელ კომპონენტს ეფუძნება მისი განხორციელება.
რეკომენდებულია, თითოეული კომპონენტის დასაბუთებისთვის მტკიცებულებების წარმოდგენა (შესაბამისობის ნარატიული აღწერა), რომელიც საშუალებას მისცემს  ექსპერტებს, საბჭოს აპარატსა და საბჭოს, მიიღონ პროგრამის განხორციელების მიზანშეწონილობის დასაბუთებასთან დაკავშირებით ობიექტური გადაწყვეტილებები. 

	მოთხოვნა
	მტკიცებულება (საინფორმაციო რესურსის წყარო)
	არ მიესადაგება 

	1
	დაწესებულების/იურიდიული პირის სამოქმედო არეალში არსებობს ან/და პროგნოზირებადია მოთხოვნა შესაბამის უნარებზე/კომპეტენციებზე, რომელთა მიღწევასაც უზრუნველყოფს პროფესიული მომზადების/პროფესიული გადამზადების პროგრამა. 
	
	☐

	შესაბამისობის ნარატიული აღწერა/ანალიზი

	
	

	2
	ეროვნულ დონეზე ჩატარებული შრომის ბაზრის კვლევის მონაცემებზე დაყრდნობით, არსებობს მოთხოვნა იმ უნარებზე/კომპეტენციებზე, რომელთა მიღწევასაც უზრუნველყოფს პროფესიული მომზადების/პროფესიული გადამზადების პროგრამა.
	
	☐

	შესაბამისობის ნარატიული აღწერა/ანალიზი



	
	

	3
	შრომის საერთაშორისო ბაზრის კვლევის მონაცემებზე[footnoteRef:2] დაყრდნობით, საერთაშორისო ბაზარზე არსებობს მოთხოვნა იმ სამუშაო უნარებზე/კომპეტენციებზე, რომელთა მიღწევსც უზრუნველყოფს პროფესიული მომზადების/პროფესიული გადამზადების პროგრამა. [2:  ისეთი პროფესიებისთვის, რომლის დასაქმების სფერო საერთაშორისო ბაზარია] 

	
	☐

	შესაბამისობის ნარატიული აღწერა/ანალიზი

	დაწესებულების/იურიდიული პირის მიერ ჩატარებული ადგილობრივი შრომის ბაზრის კვლევის შედეგებით გამოიკვეთა კონკრეტული სპეციალობის მქონე კვალიფიციური კადრების საჭიროება.
	
	☐

	შესაბამისობის ნარატიული აღწერა/ანალიზი

	
	

	5
	დამსაქმებლებისგან/პოტენციური დამსაქმებლებისგან მიღებული უკუკავშირის ანალიზის საფუძველზე იკვეთება კონკრეტული უნარების/კომპეტენციების საჭიროება.
	
	☐

	შესაბამისობის ნარატიული აღწერა/ანალიზი




	
	

	6
	პროგრამა ხორციელდება დაკვეთით.
	
	☐

	შესაბამისობის ნარატიული აღწერა/ანალიზი

	
	

	7
	პროგრამა შედის პროფესიული მომზადებისა და პროფესიული გადამზადების პროგრამების დაფინანსების მიზნით, საქართველოს განათლების, მეცნიერებისა და ახალგაზრდობის მინისტრის ბრძანებით განსაზღვრულ პრიორიტეტული მიმართულებების ჩამონათვალში.
	
	☐

	შესაბამისობის ნარატიული აღწერა/ანალიზი

	
	

	8
	პროგრამის შემუშავება განაპირობა დაწესებულების მიერ კარიერული მომსახურების გაუმჯობესების მიზნით ჩატარებულმა კვლევამ, რომელმაც გამოკვეთა კონკრეტული პროგრამის შემუშავების საჭიროება, უკვე არსებული სტუდენტების შემდგომი დასაქმების შესაძლებლობის გაზრდის მიზნით.[footnoteRef:3] [3:  ეხება დაწესებულებებს, რომლებიც ახორციელებენ პროფესიულ საგანმანათლებლო პროგრამებს] 

	
	☐

	შესაბამისობის ნარატიული აღწერა/ანალიზი

	
	

	9
	დასაქმების პლატფორმების ანალიზის შედეგად გამოიკვეთა, რომ არსებობს მოთხოვნა იმ სამუშაო უნარებზე/კომპეტენციებზე, რომელთა მიღწევასაც უზრუნველყოფს პროფესიული მომზადების / პროფესიული გადამზადების პროგრამა.
	 
	☐

	შესაბამისობის ნარატიული აღწერა/ანალიზი




	
	

	10
	კურსდამთავრებულების კვლევის შედეგებმა გამოკვეთა კონკრეტული პროფესიული მომზადების/პროფესიული გადამზადების პროგრამის კურსდამთავრებულების დასაქმებისუნარიანობა.
	
	

	შესაბამისობის ნარატიული აღწერა/ანალიზი


	
	

	11
	პროფესიული მომზადების/პროფესიული გადამზადების პროგრამა ზრდის დასაქმების/თვითდასაქმების შესაძლებლობებს.
	
	☐

	შესაბამისობის ნარატიული აღწერა/ანალიზი

	
	

	12
	დაწესებულებას/იურიდიულ პირს ჰყავს საკმარისი ადამიანური რესურსი (პროგრამის განმახორციელებლები) პროგრამის განსახორციელებლად. 
	
	☐

	შესაბამისობის ნარატიული აღწერა/ანალიზი



	
	

	13
	პროგრამის მიზნებისთვის განსაზღვრული რესურსი (ადამიანური, მატერიალური, მათ შორის სასწავლო აუდიტორიების დატვირთვა) გამტარუნარიანია იმ შემთხვევაში, თუ ის შემუშავებულია გრძელვადიანი პროგრამის ფარგლებში, რომელსაც პსდ უკვე ახორციელებს და ორივე მათგანისთვის საერთო რესურსია გამოყოფილი.[footnoteRef:4]  [4:  ეხება მხოლოდ იმ პროფესიულ საგანმანათლებლო დაწესებულებებს, რომლებიც პროგრამას განახორციელებენ  უფლების მოპოვების გარეშე.] 

	
	

	შესაბამისობის ნარატიული აღწერა/ანალიზი

	სხვა არგუმენტაცია, რომელიც ცხრილში არ არის დასახელებული
	
	

	შესაბამისობის ნარატიული აღწერა/ანალიზი

